
� CONVIVENZA

È il mund ina culla 
u tuttina ina rudella?

DAD ANNA NEGRINI*

T gi n’enconuscha betg 
quellas sairas lungas e 

nunprevisas ch’ans anime-
schan da far patratgs davart 
Dieu ed il mund e filosofar 
davart las grondas dumon-
das d’existenza da nus um-
ans? Quels muments sa 
dattan il meglier a moda 
spontana e forsa cun in bun 
magiel vin ina saira da stad. 
Jau sun da l’opiniun ch’els 
na pon betg resultar savens 
avunda e che nus als avain 
da giudair.

T ge che fascinescha mai 
èn las pussaivladads il-

limitadas ch’il filosofar por-
scha. Dumondas e dumon-
das ans fan ponderar e met-
ter en dumonda nossa at-
gna tenuta. Tenor mai n’èsi 
dentant betg impurtant tgi 
che ha raschun e tgi betg, 
mabain da schlargiar l’at-
gna vista sin il mund.

J au pens ch’i dat tants 
munds sco quai ch’i dat 

persunas sin Terra. Quai 
per il motiv che nagin na 
vesa noss mund tuttina sco 
l’auter ed uschia stgaffescha 
e percepescha mintga sin-
gul da nus ses agen mund 
cun sias atgnas experien-
tschas. Quai renda interes-
sant per mai tals discurs fi-
losofics – i fiss gea lungurus 
da discutar, sche tuts fissan 
da la medema opiniun.

I l pli interessant vegni, 
sch’ins na chatta nagina 

atgna resposta per ina du-
monda u constataziun. Ma-

gari perquai ch’ins n’è anc 
mai sa fatschentà cun il te-
ma u perquai ch’ins n’ha 
simplamain nagina atgna 
resposta. En quels mu-
ments giaud jau mintgamai 
da tadlar las ideas dals au-
ters che participeschan al 
discurs. Quai ma fascine-
scha vi da la filosofia; ella 
porscha adina novas per-
spectivas e dat da pensar 
senza cunfins.

N atiralmain na datti 
mai «la» resposta sin 

ina dumonda. Tenor mai 
n’ha il filosofar però gnanc 
da far tant cun respostas 
concretas ed absolutas. I va 
pli fitg per sa fatschentar 
cun in tema e forsa chattar 
l’atgna posiziun tar quel – 
en quel cas vai per adina 
puspè metter en dumonda 
noss mund e perfin noss 
entir univers.

U ssa vi jau cuntinuar 
cun il titel ed il coc da 

questa columna. Natiral-
main è il mund ina culla, 
tge auter, vegnis Vus ad 
avair pensà durant leger il 

titel. Quai è gia vegnì cons-
tatà avant tschientaners. 
Basta, i vegn ad esser uschia 
ch’il mund e radund, ma 
sco menziunà avant, è il 
mund in construct da quai 
che nus percepin ed uschia 
real, ma tuttina different 
per mintga uman. Quai vul 
dir che da quel temp era il 
mund ina rudella per la 
glieud che na carteva betg, 
sche insatgi scheva il cun-
trari.

I sa mussa che nossas pers-
vasiuns han ina gronda

forza e na ston tuttina betg
esser vairas, per che nus las
possian crair. Centralas èn
mintgamai nossas persvasi-
uns e nossa tenuta envers
quellas che pon perfin far da-
ventar il mund ina rudella.

*Anna Negrini è creschida si a Sa-
vognin. Ella ha fatg la matura bilingua 
e studegia a la Scola auta da pedago-
gia dal Grischun.

� L’AURA

Suenter il chaud vegn puspè la naiv en ils auts
Situaziun generala: La pressiun 
auta tschessa ed aria pli umida 
vegn vers las Alps.
Oz: Durant il di fai aura sulegli-
va. Vers saira vegni pli e pli neblì. 
La temperatura maximala munta 
en il Grischun dal nord a 27 
grads, en l’Engiadina’Ota 
21 grads.
Prognosa: Il mardi dat-
ti en la Alps aunc singu-
las scleridas,  uschiglioc
èsi surtratg ed i dat urizis ed ura-
dis. La mesemna e la gievgia èsi va-
riabel e ferm surtratg cun plievgia.
Il cunfin da naiv e tar 2000 meters,
enturn 17 grads. Il venderdi èsi
ualti sulegliv. En il sid fai aura va-
riabla il mardi e la mesemna, giev-
gia e venderdi èsi detg bel.

Firmas grondas sa revegnan
Ils 15 da schaner 2015 ha la Ban-
ca naziunala svizra abolì il curs
minimal da l’euro vers il franc.
L’economia svizra ha patì, las fir-
mas grondas dal Grischun èn
entant sa revegnidas. La Ems
Chemie a Domat, la Trumpf a
Grüsch, la Hamilton a Panaduz
u er la Würth-International a
Cuira: Tut questas firmas gron-
das exporteschan cunzunt lur
products. E gist ellas han gì gron-
da tema per lur existenza. Uss, in

onn e mez suenter, sa preschenta
la situaziun tut auter auter. Las
bilantschas da las firmas mussan
gudogns u schizunt records da
gudogns. Jürg Michel, il president
da l’uniun d’artisanadi e mas-
tergn, conferma che la crisa saja
surmuntada. I giaja meglier che
spitgà suenter il schoc dal franc.
La raschun per quai è che las
grondas firmas grischunas èn sa
specialisadas sin lur fieras e pon
uschia far gudogns.

113’000 damain pernottaziuns 
en ils hotels grischuns

En il Grischun han er il 2016 per-
nottà damain giasts. Il dumber 
da pernottaziuns è sa reducì ils 
emprims sis mais per 4,5%
(113’000) sin total 2’407’919 per-
nottaziuns. Quai communitge-
scha l’uffizi per economia e turis-
sem dal Grischun.  Ina giada da-
pli ha il Grischun uschia registrà 
il pli grond minus da pernottazi-
uns da tuttas 14 regiuns turisticas 
en Svizra. Il Vallais ha registrà in 
minus da 70’000 / - 3.7% e la Part 
sura bernaisa in minus da 63’000 
/ -3.6%. En tut han set da las 14 
regiuns turisticas nudà damain
pernottaziuns l’emprim mez onn. 
L’entira Svizra ha dumbrà l’em-
prim mez onn 16,8 milliuns per-
nottaziuns, quai èn 1,2% /

199’000 damain ch’avant in onn. 
9,1 milliuns pernottaziuns van
sin il conto da giasts da l’exteriur, 
quà sa mussa ina reducziun da
2,5% u 234’000. Las pernottazi-
uns da giasts svizzers èn entant
s’augmentadas per 0,5% sin 7,7 
milliuns. La hotellaria grischuna 
ha registrà il mais zercladur
253’758 pernottaziuns, quai èn
passa 20’000 u 8,4% pli pauc ch’il
zercladur 2015. Il resultat sa la-
schia declerar per gronda part er 
pervi da l’aura bletscha durant il 
zercladur, scriva l’uffizi federal da 
statistica. Il zercladur ha l’entira 
Svizra registrà 3,1 milliuns per-
nottaziuns, da quai èn 1,3 milli-
uns pernottaziuns da giasts indi-
gens.

Vocabulari
culla – Kugel
rudella – Scheibe
nunprevis – unvorhersehbar
Dieu ed il mund – Gott und die Welt
uman – Mensch
in magiel vin – ein Glas Wein
giudair – geniessen
illimità – unbegrenzt
porscher – bieten
ponderar – Gedanken machen
schlargiar – erweitern
stgaffir – erschaffen
percepir – wahrnehmen
render interessant – interessant
machen
tschientaner – Jahrhundert
persvasiun – Überzeugung

Unterstützt von der Lia Rumantscha

L’emprim mez onn 2016 han danovamain pli paucas persunas pernottà en 
ils hotels grischuns. KEYSTONE

